
अकोट :  क्षमतेपेक्षा कितीतरी अधिक 
भार घेऊन धावणाऱ्या गिट्टी-मुरूम वाहतूक 
करणाऱ्या वाहनांमुळे रस्त्यावरच गिट्टीचा 
खच पडत असल्याचे चित्र नेहमीच दिसते. 
ओव्हरलोड वाहनांची ही बेफाम वाहतूक 
नागरिकांच्या जिवावर बेतण्याची प्रशासन 
वाट पाहत आहे का, असा संतप्त सवाल 
उपस्थित होत आहे.

गिट्टी वाहून नेणाऱ्या वाहनांमधून 
रस्त्यावर खडी सांडत असल्याने 
दचुाकीस्वारांसाठी मोठा धोका निर्माण 
झाला आहे. अचानक चाकाखाली आलेली 
गिट्टी घसरून अपघात होण्याची शक्यता 
असताना संबंधित यंत्रणांचे याकडे दरु्लक्ष 
का, असा प्रश्न उपस्थित होत आहे 

RTO आणि गौण खनिज विभाग 
नेमका करतोय तरी काय?

ओव्हरलोड वाहनांवर कारवाई करणे 
ही RTO विभागाची जबाबदारी असताना, 

गिट्टी-मुरूम यांसारख्या गौण खनिजाच्या 
वाहतुकीची वैधता, रॉयल्टी व परवानगी 
तपासण्याची जबाबदारी संबंधित गौण 
खनिज विभागाची आहे. मग प्रत्यक्ष 
रस्त्यावर सुरू असलेल्या या वाहतुकीवर 
संयुक्त कारवाई का दिसत नाही?

शहरातील चौकाचौकात CCTV कॅमेरे 
असतानाही ओव्हरलोड वाहनांची वाहतूक 
प्रशासनाच्या नजरेत येत नाही का? CCTV 
असूनही कारवाई नाही की कारवाई 
करण्याची इच्छाच नाही? असा सवाल 
नागरिकांमधून उपस्थित होत आहे.

आज रस्त्यावर गिट्टी सांडतेय; उद्या 
अपघात झाल्यानंतरच प्रशासन जागे 
होणार का? RTO आणि गौण खनिज 
विभागाने संयुक्त मोहीम राबवून ओव्हरलोड 
तसेच नियमबाह्य गौण खनिज वाहतुकीवर 
कठोर कारवाई करावी, अशी मागणी 
नागरिकांकडून होत आहे.

रस्त्यावर गिट्टीचा खच; ओव्हरलोड 
वाहनांना कुणाचा आशीर्वाद ?

नागरिकांच्या जिवाशी चाललेला खेळ थांबवा

अकोट : अनेक वर्षांपासून 
प्रलंबित असलेल्या लाड पागे 
प्रकरणाला अखेर न्याय मिळाला 
असून, अकोट नगर परिषदमार्फ त 
पाच सफाई कर्मचाऱ्यांना नियुक्ती 
आदेश देण्यात आले आहेत. 
दीर्घकाळ प्रतीक्षेत असलेल्या या 
कर्मचाऱ्यांच्या नियुक्तीमुळे त्यांच्या 
कुटंुबीयांमध्ये आनंदाचे वातावरण 
निर्माण झाले आहे.

या नियुक्ती प्रक्रियेसाठी 
नगराध्यक्षा सौ. मायाताई 
विवेकराव धुळे, आरोग्य सभापती 
अभिजीत कराळे तसेच नगरसेवक 

मंगेशभाऊ लोणकर यांचे 
मार्गदर्शन व सहकार्य लाभले. 
तसेच मुख्याधिकारी शशिकांत 
मारोती बाबर, उपमुख्याधिकारी 
धनंजय दहाडे, कार्यालय अधीक्षक 
प्रिया दामधर आणि आस्थापना 
विभागातील अधिकारी-
कर्मचाऱ्यांनी प्रक्रिया पूर्ण 

करण्यासाठी महत्त्वपूर्ण भूमिका 
बजावली.

नियुक्ती आदेश प्राप्त 
झाल्यानंतर नवनियुक्त सफाई 
कर्मचाऱ्यांनी नगराध्यक्षा सौ. 
मायाताई विवेकराव धुळे, 
उपाध्यक्ष प्रथमेश संजय बोरोडे, 
आरोग्य सभापती अभिजीत 

कराळे, मुख्याधिकारी शशिकांत 
मारोती बाबर, उपमुख्याधिकारी 
धनंजय दहाडे, कार्यालय अधीक्षक 
प्रिया दामधर तसेच आस्थापना 
विभागातील कर्मचारी यांचा 
सत्कार करून त्यांच्या कार्याबद्दल 
कृतज्ञता व्यक्त केली. अनेक 
वर्षांपासून प्रलंबित असलेल्या 
प्रकरणाचा सकारात्मक निकाल 
लागल्याबद्दल त्यांनी समाधान 
व्यक्त केले.

नियुक्ती मिळालेले कर्मचारी 
अनिल जगजीवन मोगरे, शेख 
अस्लम शेख अजिज, जावेद अहमद 
शेख रफिक, शेख अकिब शेख 
कासम, शेख मजीद शेख साबीर.

न्याय मिळाला! लाड पागे प्रकरणातील ५ सफाई कर्मचाऱ्यांना अखेर नियुक्ती आदेशन्याय मिळाला! लाड पागे प्रकरणातील ५ सफाई कर्मचाऱ्यांना अखेर नियुक्ती आदेश

हिवरखेड : येथील महात्मा 
ग ां ध ी जिल्हा परिषद शाळेत 
शिक्षकांची मोठी टंचाई निर्माण 
झाली आहे. ९५ विद्यार्थ्यांसाठी 
अवघे २ शिक्षक असल्याने संतप्त 
नागरिकांनी जिल्हा परिषदला 
निवेदन देऊन आंदोलनाचा इशारा 
दिला.

एकेकाळी ३५० विद्यार्थी 
संख्या असलेल्या हिवरखेडच्या 
महात्मा गांधी जिल्हा परिषद 
शाळेची पटसंख्या आता अवघ्या ९५ 
वर आली आहे. या ९५ विद्यार्थ्यांना 
शिकवण्यासाठी शाळेत सध्या 
केवळ २ शिक्षक कार्यरत आहेत. 

शासकीय शाळा बंद करून 
खासगी शाळांना प्रोत्साहन देण्याचे 
हे षड्यंत्र असल्याचा गंभीर आरोप 
माजी विद्यार्थ्यांनी केला आहे.

 सैनिक आणि गोरगरीब 
नागरिकांच्या मुलांचे भवितव्य 
धोक्यात आल्याने ग्रामस्थांमध्ये तीव्र 
असंतोष पसरला आहे. गट शिक्षण 

अधिकार्‍यांनी येत्या ८ दिवसांत 
या शाळेवर ५ ते ६ अधिकृत 
शिक्षकांची नियुक्ती न केल्यास 
विद्यार्थ्यांच्या भविष्यासाठी आमरण 
उपोषण आणि तीव्र आंदोलन 
छेडण्याचा इशारा प्रशासनाला 
दिलेल्या निवेदनातून देण्यात आला 
आहे.

हिवरखेडच्या जिल्हा परिषद 
शाळेत शिक्षकांची कमतरता

हातरुण : निबंा अंदरुा 
सर्क ल अंतर्गत हिगंणा (निबंा ) 
येथील पालकांनी सामूहिक शाळा 
सोडण्याचे दाखले आम्हाला देण्यात 
यावे यासाठी 17 ऑगस्ट 2026 ला 
मुख्याध्यापकांकडे अर्ज केलेला 
आहे. 

य शाळा शिक्षण समिती व 
पालक वर्गांनी गटशिक्षणाधिकारी 
बाळापुर तसेच मुख्य कार्यपालन 
अधिकारी अकोला यांच्याकडे 
वारंवार निवेदने देऊन सुद्धा येथे 
शिक्षक उपलब्ध केला नाही कारण 
शाळा सुरू झाली त्यावेळेस पासून 

ते आज पर्यंत इथे एकच शिक्षक 
कार्यरत आहे त्यामुळे आमच्या 
पाल्यांचे शिक्षणाचे नुकसान होत 
आहे ही बाब आम्ही आपणाला 
निदर्शनास आणून देत आहोत तरी 
आम्हाला संबंधित अधिकारी व 
शिक्षण विभागाने त्वरित शिक्षक न 
दिल्यास आम्ही आमच्या विद्यार्थ्यांचे 
नुकसान होऊ नये यासाठी पुढील 
शिक्षणासाठी शेजारच्या गावातील 

शाळेत त्यांना दाखल करण्याचा 
निर्णय घेतलेला आहे त्यामुळे खाली 
नमूद केलेल्या विद्यार्थ्यांची आपल्या 
शाळेतील नावे कमी करून त्यांना 
आवश्यक ते शाळा सोडल्याचे 
प्रमाणपत्र दाखला देण्यात यावे 
ही विनंती मुख्याध्यापका जवळ 
केलेली आहे अमरदीप मनोहर 
तायडे, अनिल सुभाष तायडे,   
देवानंद मधुकर तायडे, स्वप्निल 

पद्माकर तायडे यांचे प्रत्येकी दोन 
विद्यार्थी शिवाजी विशंभर तायडे 
जितेंद्र महादव तायडे सुशील 
तेजराव तायडे प्रवीण अरुण तायडे 
बाळकृष्ण काशीराम तायडे प्रमोद 
जगदव तायडे विनायक चांगदव 
तायडे उमेश नारायण तायडे मंगेश 
कैलास तायडे संतोष किसन 
तायडे देवेंद्र देविदास तायडे अक्षय 
काशीराम तायडे प्रशांत अरुण 
तायडे या सर्वांचे जवळपास 24 
विद्यार्थी पहिली ते पाचवी पर्यंत या 
जिल्हा परिषद प्राथमिक शाळेत 
शिक्षण घेत आहेत तरी पालक वर्ग 
चांगल्या प्रकारे आक्रमक झालेला 
दिसत आहे.

हिंगणा (निंबा ) जिल्हा परिषद शाळेतील प्रकार; हिंगणा (निंबा ) जिल्हा परिषद शाळेतील प्रकार; पालक आक्रमकपालक आक्रमक

बार्शीटाकळी : पहिल्या श्रावण सोमवारी 
बार्शीटाकळी येथे कावडीने खोलेश्वराला जलाभिषेक 
करण्यात आला. शिवाचे पुरातन खोलेश्वर मंदिर आहे. 
महादवाच्या दर्शना करीता दरुून दरुून भाविक येतात. 
हे मंदिर शंभर वर्ष जुने असून श्रावण महिन्यात मंदिर 
परिसरात यात्रा भरते. आज भाविकांनी दर्शन घेतले.  
बार्शीटाकळी तालुक्यात तसेच शहरात शिव भक्त श्रावण 
महिन्याच्या पहिल्या सोमवारी कावड यात्रा काढतात. या 
कावड यात्रेत खोलेश्वर महादव मंदिर, रामेश्वर महादव 
मंदिर माळीपुरा, जोगेश्वर महादव मंदिर काळा मारुती 

चौक बार्शीटाकळी कपिलेश्वर महादव मंदिर पिजंर, 
मोरेश्वर महादव मंदिर शिदंखेड, जोगेश्वर महादव मंदिर 
आळंदी उस्मानाबाद, ऋषिकश महादव मंदिर पिपंळखुटा 
सिद्धेश्वर महादव मंदिर कोथळी, विचेश्वर महादव मंदिर 
कानिल आदी गावातील पालख्या येतात. 

पुरातन खोलेश्वर मंदिरात भाविकांची गर्दीपुरातन खोलेश्वर मंदिरात भाविकांची गर्दी

अकोला : येथील रहिवासी 
प्रा. श्रेयस वसंत लोखंडे यांनी 
प्रथम संत गाडगे बाबा अमरावती 
विद्यापीठातून मेकॅनिकल 
इंजिनिअरिगंमध्ये ९०% गुण 
मिळवून एम.टेक.ची पदवी प्राप्त 
केली होती. पीएच.डी.साठी 
शासकीय शिष्यवृत्ती मिळाल्यानंतर 
त्यांनी मुंबई विद्यापीठाशी संलग्न 
वीरमाता जिजाबाई टेक्नॉलॉजिकल 
इन्स्टिट्यूट मुंबई येथून संशोधनाला 
सुरुवात केली. १४ ऑगस्ट २०२६ 
रोजी आय.आय.टी. मुंबई आणि 
इंदरू येथील तज्ज्ञ परीक्षकांनी 

त्यांना पीएच.डी. पदवीसाठी पात्र 
घोषित केले.

त्यांच्या संशोधन प्रबंधाचा 
विषय एक्सपरिमेंटल अँड 
न्यूमेरिकल इन्व्हेस्टिगेशन आॅफ 
शाॅक वेल प्रपोगेशन अॅट स्माॅल 

स्के ल हा आहे. आतापर्यंत त्यांचे 
दोन संशोधन प्रबंध जागतिक 
स्तरावरील नामांकित जर्नल्समध्ये 
प्रसिद्ध झाले आहेत. सध्या ते 
रिझवी कॉलेज ऑफ इंजिनिअरिगं, 
मुंबई येथे मेकॅनिकल इंजिनिअरिगं 
विभागात प्राध्यापक म्हणून कार्यरत 
आहेत. आपल्या यशाचे श्रेय ते 
मार्गदर्शक डॉ. अरविदं देशपांडे 
(डीन, व्ही.जे.टी.आय. मुंबई) यांना 
देतात. तसेच  वडील प्रा. वसंत 
लोखंडे, आई प्रा. डॉ. मंगला लोखंडे, 
मोठे बंधू पारस लोखंडे, वहिनी प्रा. 
डॉ. स्वप्ना लोखंडे आणि पत्नी सौ. 
नेहा लोखंडे यांना देतात. त्यांचे 
अभिनंदन केले जात आहे.

प्रा. श्रेयस लोखंडे पीएच. डी. पदवीने सन्मानितप्रा. श्रेयस लोखंडे पीएच. डी. पदवीने सन्मानित

मूर्तीजापूर : शहरात सुरू 
असलेल्या एसआयआरच्या 
प्रक्रियेला प्रशासनाची शिस्त आणि 
नागरिकांचे सहकार्य यांची सांगड 
घालून गतिमान करण्यासाठी विविध 
स्तरांवर अधिकारी व कर्मचारी 
कार्यरत आहेत. या प्रक्रियेत 
नागरिकांशी समन्वय साधत, 

सोपविलेली जबाबदारी अत्यंत 
तत्परतेने आणि जबाबदारीने पार 
पाडणारे जे. बी. हिदंी विद्यालयातील 
शिक्षक तथा बीएलओ सूरज 
तिवारी यांच्या उल्लेखनीय कार्याची 
प्रशासनाने दखल घेत त्यांचा गौरव 
केला. एसआयआर प्रक्रियेदरम्यान 
नागरिक आणि प्रशासन यांच्यातील 
दवुा म्हणून त्यांनी केलेल्या 
कार्यामुळे संबंधित कामकाजाला 
गती मिळण्यास मदत झाली. 
नागरिकांच्या अडचणी समजून 
घेऊन त्यांना योग्य मार्गदर्शन करणे 
आणि प्रशासनाच्या प्रक्रियेबाबत 
आवश्यक माहिती देणे, यामध्ये 
त्यांनी विशेष योगदान दिले. 

एसआयआरमधील उत्कृष्ट कार्याबद्दल एसआयआरमधील उत्कृष्ट कार्याबद्दल 
शिक्षक सूरज तिवारी यांचा सन्मानशिक्षक सूरज तिवारी यांचा सन्मान

निधन वार्ता
सखुबाई गवई

अडगांव बु.  : श्रीमती सखुबाई 
सोनाजी गवर्ई, ८६ 
यांचे  निधन झाले. 
त्यांच्या अचानक 
निधनामुळे हळहळ 
व्यक्त करण्यात 
येत आहे.त्याच्या 
पाठीमागे सहा मुले आणि मोठा 
आप्त परिवार आहे.

............
अक्षय मोरे 

अकोला : अक्षय प्रभू मोरे 
यांचे निधन झाले. 
त्यांच्या निधनाने 
मोरे कुटंुबीय, 
न ा ते व ा ई क , 
मित्रपरिवार व 
परिचितांवर दःुखाचा डोंगर 
कोसळला आहे. मनमिळावू 
स्वभावामुळे त्यांनी अनेकांच्या 
मनात आपले स्थान निर्माण केले 
होते. त्यांच्या पश्चात आई, वडील 
व दोन लहान भाऊ आणि आप्त 
परिवार आहे.

अकोला : माहेश्वरी समाज ट्रस्ट, 
अकोला यांच्या वतीने श्रीमती बसंती 
चांडक रिलीफ फाउंडेशनच्या सहकार्याने 
आयोजित ‘श्रीमती बसंती चांडक साहित्य 
पुरस्कार २०२६’ वितरण सोहळा माहेश्वरी 
भवन, न्यू राधाकिसन प्लॉट, अकोला येथे 
उत्साहपूर्ण वातावरणात पार पडला. 
साहित्य क्षेत्रात उल्लेखनीय योगदान 
देणाऱ्या साहित्यिकांचा यावेळी सन्मान 
करण्यात आला.

गद्य लेखनासाठी डॉ. मदनगोपाल 
लढ्ढा, पद्य लेखनासाठी डॉ. स्वाती 
मानधना यांचा गौरव गद्य लेखन क्षेत्रातील 
उल्लेखनीय योगदानाबद्दल बीकानेर 
येथील डॉ. मदनगोपाल लढ्ढा यांना प्रथम 
पुरस्कार म्हणून एक लाख रुपये प्रदान 
करण्यात आले. तर पद्य लेखनासाठी 
बालोतरा (जोधपूर) येथील डॉ. सौ. 
स्वाती मानधना यांना २५ हजार रुपयांचा 
पुरस्कार देऊन गौरविण्यात आले. दोन्ही 

साहित्यिकांना पुरस्काराचे धनादश व 
सन्मानचिन्ह प्रदान करण्यात आले. 

कार्यक्रमाचे यशस्वी व्यवस्थापन बसंती 
हॉस्पिटलचे व्यवस्थापक विजय मुंदडा 

यांच्या मार्गदर्शन व सक्रिय सहभागातून 
करण्यात आले.

श्रीमती बसंती चांडक रिलीफ फाउंडेशनच्या श्रीमती बसंती चांडक रिलीफ फाउंडेशनच्या 
सहकार्याने राष्ट्रीय साहित्य पुरस्कार सोहळा संपन्नसहकार्याने राष्ट्रीय साहित्य पुरस्कार सोहळा संपन्न

साहित्यिक प्रतिभांना 
प्रोत्साहन देणारा उपक्रम
साहित्यिक प्रतिभांना प्रोत्साहन 

व सन्मान देण्याच्या या उपक्रमात 
श्रीमती बसंती चांडक रिलीफ 

फाउंडेशनची महत्त्वपूर्ण भूमिका 
राहिली. फाउंडेशनचे व्यवस्थापकीय 
विश्वस्त श्यामसुंदरजी चांडक यांच्या 
मार्गदर्शनाखाली पुरस्कार वितरण 
सोहळा संपन्न झाला. साहित्याच्या 

माध्यमातून समाजाला दिशा देणाऱ्या 
प्रतिभांचा सन्मान करण्याच्या या 

उपक्रमाचे उपस्थित समाजबांधवांनी 
कौतुक केले. समारंभाला प्रमुख 

अतिथी म्हणून नागपूर येथील सी. 
किरणजी मुंदडा उपस्थित होत्या. 
माहेश्वरी महासभेच्या मुख्यपत्रिका 

‘माहेश्वरी’च्या संपादकांचीही यावेळी 
विशेष उपस्थिती होती.

स्वातंत्र्य दिनानिमित्त ध्वजारोहण; समाजातील गुणवंतांचा सन्मान
स्वातंत्र्य दिनानिमित्त माहेश्वरी भवन येथे ध्वजारोहण कार्यक्रमाचेही आयोजन 

करण्यात आले. सुनीलजी माणिकलालजी इन्नाणी यांच्या हस्ते ध्वजारोहण करण्यात आले. 
यावेळी विविध संस्थांमध्ये महत्त्वाच्या पदांवर निवड झालेल्या तसेच विशेष कामगिरी 

करणाऱ्या माहेश्वरी समाजातील गुणवंत व्यक्तींचाही सन्मान करण्यात आला. कार्यक्रमाला 
माहेश्वरी समाजाचे अध्यक्ष विजय तोष्णीवाल, विनीत बियाणी, सुनील माणिकलाल इन्नाणी, 
सी. किरण मुंदडा, रमन हेड़ा, ब्रिजमोहन चितलांगे, महेश मुंदड़ा, रमाकांत खेतान, श्रीकिसन 

अग्रवाल, महेश राठी यांच्यासह समाजातील अनेक मान्यवर नागरिक व पदाधिकारी 
उपस्थित होते. कार्यक्रमाचे प्रभावी संचालन शारदा बियाणी यांनी केले, तर विनीत बियाणी 

यांनी आभार मानले.

रस्त्यावर पसरलेली
गिट्टी धोकादायक

रस्त्यावर पसरलेली गिट्टी वाहन 
चालकांसाठी धोकादायक ठरत आहे. 
तरीही संबंधित प्रशासन लक्ष देत नाही. 

लोकांकडून ओरड होते तरी देखील 
दखल घेतली जात नाही हे दरु्दैव आहे. 

शहरातील गैरप्रकार वेळीच थांबणे 
आवश्यक आहे. 

८ दिवसांत शिक्षक भरती न झाल्यास आमरण उपोषणाचा इशारा

मूर्तिजापूर : प्रेम, भक्ती, सेवा 
आणि मानवतेचा शाश्वत संदेश 
जनमानसापर्यंत पोहोचविणाऱ्या श्री 
सत्यसाई प्रेम प्रवाहिनी रथयात्रेचे 
गुरुवार, २० ऑगस्ट २०२६ 
रोजी मूर्तिजापूर शहरात आगमन 
होणार आहे. या पवित्र रथयात्रेच्या 
स्वागतासाठी साईभक्तांमध्ये 
उत्साहाचे वातावरण निर्माण झाले 
असून, शहरासह तालुक्यातील 
भाविकांनी मोठ्या संख्येने उपस्थित 
राहून या आध्यात्मिक सोहळ्याचा 
लाभ घ्यावा, असे आवाहन  
करण्यात आलें आहे. अकोला 
जिल्ह्यातून अमरावती जिल्ह्याकडे 
मार्गस्थ होणारी गुरुवारी मूर्तिजापूर 
शहरात दाखल होणार आहे.

श्री सत्यसाई प्रेम श्री सत्यसाई प्रेम 
प्रवाहिनीचे उद्या आगमनप्रवाहिनीचे उद्या आगमन

हिवरखेड : बसस्थानकावर 
जळगांव जामोद ते अमरावती 
बसची मार्ग तपासणी पथकाने 
तपासणी केली असता यामध्ये 
एक प्रवासी वीना तिकीट आढळून 
आला. या प्रवाशांविरुद्ध  मार्ग 
तपासणी पथकाने कारवाई करून 
विना तिकीट काढून बसमध्ये प्रवास 
करू नका  विना तिकीटचे जो कोणी 
प्रवाशी आढळेल त्याच्या विरुद्ध 
अशीच कारवाई केली जाईल.

हिवरखेड बसस्थानकावर विना हिवरखेड बसस्थानकावर विना 
तिकीट प्रवाशावर कारवाईतिकीट प्रवाशावर कारवाई

अकोला :  रेल्वे प्रवाशांकडून 
'रेल मदद'वर खानपान स्टॉलमधून 
जादा दर आकारणीच्या वारंवार 
प्राप्त होणाऱ्या तक्रारींची भुसावळ 
विभागाने गंभीर दखल घेतली आहे. 
अकोल्यासह भुसावळ, जळगाव 
आणि मनमाड स्थानकांवरील 
एकूण पाच खानपान स्टॉल १८ 
ते २४ ऑगस्टदरम्यान सात 
दिवसांसाठी तात्पुरते बंद करण्यात 
आले आहेत. 

 यामुळे प्रवाशांची गैरसोय होत 
आहे. इतके दिवस स्टॉल सहसा बंद 
राहत नाहीत.

रले्वे स्थानकांवरील ५ रले्वे स्थानकांवरील ५ 
खानपान स्टॉल ७ दिवस बंदखानपान स्टॉल ७ दिवस बंद

हे दैनिक मालक, मुद्रक, प्रकाशक प्रदीप पुंडलिकराव देशमुख यांनी सायरन ऑफसेट प्रिं टर्स एमआयडीसी क्र. २ पोलिस स्टेशन समोर ता. जि. अकोला येथे मुद्रित करून सिटी न्यूज सुपरफास्ट कार्यालय, उत्सव संकुल, गांधी रोड, अकोला येथे प्रकाशित केले.

